
GOUVENE CUOMO PIBLIYE YON AVETISMAN GWO VAG CHALE PANDAN YO PREVWA TANPERATI AK
IMIDITE ELVE NAN TOUT ETA A SEMEN SA

Yo prevwa gwo chalé ak imidite nan tout Eta a semén sa

Pandan yo prevwa tanperati pral monte rive nan 90 degre yo nan semeén kap vini an, Gouvené Andrew
M. Cuomo jodi a te bay Nouyoke konsey sa yo pou konbat san danje gwo chale a.

“Tanperati cho ak imidite elve ka genyen konsekans danjere, tankou maladi ki asosye ak chalé ak
lanmo,” te deklare Gouvene Cuomo. “Li enpotan pou veye avi ak alet meteyo, epi aji kounye a pou
pwoteje tet ou ak moun ou renmen kont vag gwo chalé manch long sa. Mwen mande tout Nouyoke
tanpri tyeke vwazen yo, rete anndan depi yo kapab, idrate tét yo toutan, epi rete nan stasyon
refwadisman si sa nesesée.”

“Nou dwe pran prekosyon kounye a pou diminye chans pou gen pwoblém ki asosye ak chale,” te di
Komisyone Divzyon Sekirite Interyé ak Sévis ljans Eta New York, Jerome M. Hauer. “Bwe anpil likid epi pa
rete nan soléy. Rete nan yon pyes klimatize, si posib, tankou yon bilding piblik ouben yon santdacha. Epi
pa bliye tyeke vwazen w, sitou granmoun ak sila yo ki gen pwoblém sante depi anvan sa.”

Pou kontre chalé ak imidite terib la, Gouvéné Cuomo te bay konsey sekirite sa yo:

e Ralanti sou aktivite ak egzesis fatigan, sitou nan le soléy la wo — 11 a.m. jiska 4 p.m.

e Fe egzesis boneé nan maten ant 4-7 a.m.

e Manje mwens pwoteyin ak plis fri ak legim — pwoteyin pwodi epi pwodi chalé metabolik, sa ki
ka fé w pedi dlo. Manje ti kantite manje, men bweé pi souvan. Pa manje manje sale.

e Bweé omwen 2-4 ve dlo pa edtan lé gen gwo chalé, menmsi ou pa santi ou swaf. Pa bwe
bwason ki gen alkol oswa kafeyin.

o Si posib, pa rete nan soléy la, rete nan e-kondisyone. Soléy la chofe nwayo andedan ko ou, sa
ki ka lakoz ou dezidrate. Si pa gen e-kondisyone, rete nan etaj pi ba, lwen soley, ouben ale nan
yon bilding piblik ki gen ekondisyone.

e Si ou blije ale deyo, mete filté soley ki gen yon fakteé pwoteksyon kont soley elve (ki klase
omwen 15 SPF) ak yon chapo pou pwoteje figi ak tét ou. Le ou deyo, mete rad ki laj, ki leje epi ki

gen koulé pal. Kouvri po ou otan ou kapab pou evite kout-soley ak efée chofaj avanse soléy la sou
ko ou.

e Pa kite timoun, bet domestik ou ben sila yo ki mande swen espesyal nan yon machin ki pake
ouben pandan peryod gwo chalé sezon ete — tanperati anndan yon machin femen ka depase 140
degre Fahrenheit rapidman. Lé w rete espoze nan tanperati ki wo ou ka mouri nan kék minit
selman.

e Fe yon efo pou tyeke vwazen, sitou si yo granmoun, gen jen timoun ouben gen bezwen
espesyal.

e Asire w gen ase dlo ak manje pou bét epi limite aktivite yo.

MOUN KI DWE BYEN ENFOME

e Se vye granmoun ak timoun piti ki pi afekte.
e Moun ki soufri pwoblem pwa ouben alkol gen anpil chans pou fé reyaksyon nan chale.
e Moun ki sou seten medikaman.

DANJE POU SANTE NAN CHALE

e Kout-Chalé: Ki rele kout-soléy tou, kout-chale kapab menase lavi moun. Tanperati ko a kapab
ogmante epi lakoz domaj nan sevo; ka gen lanmo si moun nan pa refwadi byen vit. Kék nan siyal
yo se po ki cho, wouj ak sék; chanjman nan konsyans; batman ke rapid, ak respirasyon kout. Ou
ka bese tanperati ko ou ak yon beny ak dlo fret ouben eponj.

e Gwo fatig Chalé: Mwen danjere pase kout-chalé, gwo fatig chalé rive sitou le moun fé egzésis
two egzijan ouben travay nan yon kote ki cho, imid, sa ki lakoz y ap pédi dlo nan ko yo. Kék nan
siyal yo se po frét, imid, pal oswa wouj; swe anpil; maltet; keplen oswa vomisman; vetij ak gwo
fatig. Si viktim nan gen sentom, retire li nan soley la, epi pase twal fret ki mouye sou ko li.

e Kout-Soley: Kout-soléy ralanti kapasite po a pou | refwadi poukont li. K&k nan siyal yo se po ko
wouj ak doulé; nan ka grav yo, po moun nan kapab vin anfle, moun nan kapab gen zanpoul,
lafyév ak maltet. Pomad kapab yon soulajman pou doule nan ka ki pa two grav. Ou ta dwe we
yon dokte nan ka ki grav yo.

e Lakranp Chale: Doule ak kranp miskilé moun genyen akoz egzesis egzijan. Pét dlo ak seél nan
transpirasyon an lakoz lakranp. Siyal yo se doulé nan miskilati abdomen ak janm yo. Soulajman
kapab presyon fo sou miskilati ki gen lakranp yo, oswa masaj dousman pou soulaje lakranp lan.

KONSEVASYON ENEJI

e Gen plis chans pou gen blakawout le fé cho, ki se moman yo itilize sévis piblik yo plis. Pou evite
mete yon kontrent sou rezo kouran an, konseve eneji pou ede evite blakawout.

o Mete témosta e-kondisyone ou sou 78 degre pou pi ba. Itilize &-kondisyone a l& ou lakay ou
selman.

e Etenn aparey ki pa esansyel — itilize selman aparey ki gen gwo chaj elektrisite bone nan maten
ouben ta aswe.

Pou jwenn plis enfomasyon, vizite Konsey Sekirite nan Chalé OEM lan (OEM’s Heat Safety Tips) nan
http://www.dhses.ny.gov/oem/safety-info/publicsafety/heataware.cfm.

Pou jwenn plis enfomasyon sou Vil New York, san bliye sant refwadisman vil la, ale sou:
http://www.nyc.gov/html/oem/html/hazards/heat.shtml.

Pou resevwa alét meteyo dénye minit nan zon ou, enskri pou resevwa yo gratis jodi a nan
www.nyalert.gov.

